	BEASAINGO UDALA

	

	Dirulaguntza deia: GIDABAIMENAREN AZTERKETA TEORIKOA EUSKARAZ GAINDITZEN DUTEN BEASAINDARREI DIRULAGUNTZAK EMATEKO OINARRI ARAUTZAILEAK

	

	Argitara ematen da deialdiaren laburpena dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artikuluetan ezarritakoari jarraituz. Testu osoa Dirulaguntzen Datutegi Nazionalean kontsulta daiteke: (http://www.pap.minhap.gob.es/bdnstrans).

	

	1. Dirulaguntzaren xedea.

	

	Oinarri hauen helburua da gida-baimena lortzeko azterketa teorikoa euskaraz egiteko matrikula-gastuaren zati bat ordaintzen laguntzea, aipatutako epealdian gainditu duten eta gainditzen duten eskatzaileei.

	

	2. Dirulaguntza eskatzeko bete behar diren baldintzak

	

	Dirulaguntza honen onuraduna izateko,  eskatzaileek Beasaingo udalerrian erroldatuta egon behar dute eta 2026ko urtarrilaren 1etik abenduaren 11ra doan epealdian, gidabaimena lortzeko azterketa teorikoa euskaraz gainditu beharko dute.
Laguntzen eskatzaileek honako baldintza hauek bete beharko dituzte: 
· Beasainen erroldatuta egotea gidabaimena ateratzeko ikastaroaren matrikula egin baino bi hilabete aurretik eta dirulaguntza-eskaera ebatzi arte erroldatuta jarraitzea.
· Gidabaimenaren azterketa teorikoa euskaraz gainditzea, 2026ko urtarrilaren 1etik abenduaren 11ra arte.
· Beasainen egoitza soziala duen autoeskoletako batean matrikula egin izana.

Honako hauek ere ezin izango dira dirulaguntza hauen onuradun izan:
· Dirulaguntzei buruzko abenduaren 17ko 38/2003 Lege Orokorraren 13.2 artikuluan aurreikusitako egoeraren batean dauden pertsonak. 
· Beasaingo Udalarekin hartutako zorrak premiamendu bidez kobratzeko prozeduretan sartuta dauden partikularrak, ezta Udalarekiko zerga-betebeharrak egunean ez dituztenak ere, harik eta zor horiek benetan ordaindu eta kitatu edo bete arte, salbu eta zor horiek geroratuta, zatikatuta edo betearazpena etenda dagoenean.
· Zigor edo administrazio-arloan dirulaguntza edo laguntza publikoak lortzeko aukera galtzearekin zigortuak izan direnak, edo horretarako ezgaitzen dituen legezko debekuren baten eraginpean badaude, - 1/2023 Legegintzako Dekretuan, martxoaren 16koa, Emakumeen eta Gizonen Berdintasunerako eta Emakumeen aurkako Indarkeria Matxistarik gabeko Bizitzetarako Legearen testu bategina onartzen duena Legearen arabera sexu-bereizkeriagatik gertatutakoak barne.
· Foru Ogasunarekin eta Gizarte Segurantzarekiko zerga betebeharretan eguneratuta ez daudenek.

	

	3. Dirulaguntzaren zenbatekoa

	

	Deialdi honetako helburu diren dirulaguntzak finantzatzeko Udalak 3.000,00 euroko kreditua aurreikusita du, horretarako sortutako aurrekontu honetan: 0230.480.335.30.02 Gidabaimena euskaraz ateratzeko.
Baimendutako gastuaren zenbatekoa (3.000,00 €) handitu ahal izango da aldaketaren zenbatekoa dela eta eskumena esleituta duen organoaren aldetik baina beti ere aurkeztutako eskabideak ebatzi aurretik. Horrek ez du beste deialdirik ekarriko.

	

	4. Eskaerak non eta noiz aurkeztu

	

	Oinarriak BDNSra bidaliko dira, eta GAOn argitaratu eta hurrengo egunetik hasita aurkeztu ahal izando dira eskabideak. 
Eskatzaileak azterketa teorikoa gainditu ondoren egin beharko du dirulaguntza eskaera.
Epea: eskabideak aurkeztu ahal izango dira oinarri hauek Gipuzkoako aldizkari Ofizialean argitaratu eta hurrengo egunetik  2026eko abenduaren 15era bitartean. 

	Eskaerak aurkeztuko dira:
Aurrez aurre 
iGunean: jendaurreko ordutegian
Posta arruntaren bidez
Telematikoki: www.beasain.eus



